საფრანგეთთან ორმხრივი თანამშრომლობის შესახებ ინფორმაცია
საქართველოსა და საფრანგეთის განვითარების სააგენტოს (AFD) შორის 2018 წლის 9 ნოემბერს გაფორმებული სესხის შესახებ შეთანხმების ფარგლებში მიმდინარეობს საქართველოს მთავრობის მიერ სოციალური კეთილდღეობის მიმართულებით დაგეგმილი რეფორმების მხარდაჭერა.[footnoteRef:1] [1:  ამ შეთანხმების შესახებ დაწვრილებით ინფორმაცია აქვს ფინანსთა სამინისტროს და მხოლოდ კონტექსტის აღწერის მიზნით არის მოყვანილი აღნიშნული ინფორმაცია] 

AFD-ის მიერ მხარდაჭერილი სოციალური კეთილდღეობის პროგრამა მოიცავს შემდეგ მიმართულებებს:
· სოციალური მხარდაჭერისა და სოლიდარობის სისტემის განვითარება, მათ შორის, შეზღუდული შესაძლებლობის მქონე პირთათვის ადეკვატური მომსახურების გაწევა;[footnoteRef:2] [2:  ქ-ნ ნუცი ოდიშარია მოგაწვდით დაწვრილებით ინფორმაციას ამ კომპონენტის შესახებ. უბრალოდ, ჩამონათვალში ვახსენე, რადგან ფრანგები ერთიანობაში განიხილავენ ხოლმე ამ საკითხებს (სოციალური რეფორმების მატრიცა).] 

· ხელმისაწვდომი და ხარისხიანი ჯანდაცვის სისტემის უზრუნველყოფა;[footnoteRef:3] [3:  იგივე კომენტარი რაც ზემოთ, ქ-ნი ქეთევან გოგინაშვილი მოგაწვდით დაწვრილებით ინფორმაციას ამ კომპონენტის შესახებ.] 

· იძულებით გადაადგილებულ პირთათვის გამოყოფილი რესურსების ოპტიმიზაცია, 200 მოწყვლადი დევნილი ოჯახის საარსებო წყაროს გრანტით დახმარება, 3 წლის განმავლობაში სულ ცოტა 60 ავარიული შენობის დახურვა და მინიმუმ 1050 დევნილი ოჯახის შესაბამის საცხოვრებელში განთავსება.

გარდა შეთანხმებით გათვალისწინებული სესხის თანხისა, AFD-ემ გამოთქვა მზადყოფნა, რომ გამოყოს 1 მილიონი ევროს ოდენობის გრანტი, რომელიც მოხმარდება 2 წლის განმავლობაში ტექნიკური დახმარების პროგრამას და აღნიშნული პროგრამის ფარგლებში ფრანგული ორგანიზაცია “ფრანგული ექსპერტიზა” (Expertise Française) დაეხმარება საქართველოს მთავრობას, განსაკუთრებით კი ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სოციალური კეთილდღეობის მიმართულებით დაგეგმილი რეფორმების განხორციელებაში. 

